NI RROP CART XTE SAN JUANY

! Nare ni canabiia lo de saniroldilaazni Jesucrist, cacuda cartré par

laat ni abcuabee Dios, laat ni areldilaazti Jesucrist. Nare guldipaca
rcaaza laat ne gati naaistia, sino que ziyza irate de ni azenuu xtiidx
Dios. * Nare rcaaza laat pur ni arbeznén xtiidx Dios ne laany izaate dxi
arbeznény dunni. * Xtadni Dios ne Lliinny Jesucrist, laany gunldeeny
quiat, ilaslaazny laat ne iguaadny laat guelnaldiulaaz pur ni zenuut
xtiidxny ne rcaazti de saat.

* Quesentiand rzaclaaza chi gucbiia dec nuu de saat ni guldipac zenuu
xtiidx Dios, ax nabdnydeb zec ni rnabee Xtadni Dios. ®> Anre zec ni
rcaaza laat, irate de ni rac sdan, rguiin rnaaba lot né par icaazni de
sdan. Ne ni caniia laatqui, gati cubyti nani, lagac mandamient ni
bindiagni desde guloni. ® Guelrcaaz né ibany bniety zec ni rnabee Dios,
ne mandamient ni abindiagti desde gulo n4 dec na par ibanyti cun
guelrcaaz.

7 Te pur iranezzi lo guichliu candza zienzi de ni run engany bniety, pur
ni quit reldilaazdeb dec abeed Jesucrist 1o guichliu zecac tuby bniety.
Ne ni run ziy, enganiy cayunbi ne laazacbiy enemigu xte Crist.

8 Gulcualo laat te par quit initti ni aridldti pur ni cayunti, sino que yalo
icaat ni rialdti lo Dios.

° Tutix ni icuaarupac quia zec ni bseed Crist bniety, laab quit rbeznétib
Dios. Per elqui ni zenuu xtiidx Crist zectisy ni bseedny bniety, laab
rbeznéb Dios ne Lliinny. ° Belati idziny ni idziny ruu lizti par iseedbi
laat zec ni rlilob zenuub Dios ne quit natini zec ni abseed Cristni bniety,
ax quit cuutitbi yuu nicliza quit guntit cuend ni rniib. ' Te pur ni run
cuend xtiidxbi, niy zelo dec andb cunformi cun de engany ni cayun
bnietqui.

12Zienziru ni napa iniia laat, per quit rcaaztia ginay pur cart. Giienru
din zelee guedtixluaa laat par ininépaca laat te par izaclaazni tubylote.

13De ni abcuabee Dios, de saniroldilaazni Jesucrist ni rbez nezré,
rguaapdebdios laat. Amén.

